Skat

Jede Freidach um halb Acht
so isses long schunn ausgemacht
do wird gereizt unn donn gepasst
midd sehr vill Ernschd unn nidd gespasst.
Des Daaches Krönung wird vollzoh
iss a das Blatt mol nidd grad so
on jedem Disch drei odda vier
bei Sprudel, Limo odda Bier,
donn wünschd ma sich e guddes Bladd
unn gridd a gleich der Trümpfe satt.

De Müller Matz spielt gleich e Grong
so wird die Zeit ihm nidd se long,
es Greetche donn e Null Owär
wie hadds das Katspiel doch so gär.

Ei onnerfalls do huggts dehemm
unn gridd gleich morjens schunn die Flemm,
newebei gridds a noch midd,
es denke hallts Gehirn ihm fit.
Unn wies Gewidda ei der daus
sinn achtunnvierzich Spiele aus.
E scheena Owend wa das heid
unn uff de nägschde Freidach wird sich
schunn jetzt gefreit.

